
හෙපටයිටිස් බී එන්නත මගින් ඔබේ දරුවා ජීවිත කාලය පුරාම පවතින රෝගවලින්, බරපතල අක්මා රෝගයෙන් සහ අක්මා පිළිකාවලින් ආරක්ෂා කර ගත හැක.
මගේ දරුවාට උපතේදී හෙපටයිටිස් බී එන්නත අවශ්‍ය වන්නේ ඇයි?
උපතෙන් පැය 24 ක් තුළ එන්නත ලබා දීමට නිර්දේශ කර ඇත්තේ:
මවගෙන් ඇගේ දරුවාට හෝ සමීප සම්බන්ධතා ඇති ආසාදිත පුද්ගලයෙකුගෙන් පැතිරීම වැළැක්වීමට
ඔබේ දරුවාට නිදන්ගත හෙපටයිටිස් බී වර්ධනය වීමේ අවදානම අඩු කිරීමට.
උපත ලබා මුල් දවස් 7 අතරතුරදී ද එන්නත ලබා දීම සිදු කළ හැක. කල්පවතින ආරක්ෂාව සඳහා සාමාන්ය ළදරු ප්රතිශක්තිකරණ කාලසටහනේ කොටසක් ලෙස අමතර මාත්රා දෙනු ලැබේ. 
ජාතික ප්‍රතිශක්තිකරණ වැඩසටහන යටතේ මෙම එන්නත නොමිලේ දෙනු ලැබේ. 
හෙපටයිටිස් බී එන්නත ආරක්ෂිතද?
ඔව්. හෙපටයිටිස් බී එන්නත අලුත උපන් බිළිඳුන් සඳහා ආරක්ෂිත වේ. 
වික්ටෝරියාවේ අලුත උපන් දරුවන්ගෙන් සියයට 90 කට වඩා හෙපටයිටිස් බී එන්නත ලබා ගනී.
එය මව්කිරි දීම කෙරෙහි බලපාන්නේ නැති අතර, එන්නත් කරන ස්ථානයේ රතු පැහැය සහ ඉදිමීම වැනි මෘදු අතුරු ආබාධ ඇති වෙයි.
මගේ දරුවා නොමේරූ ලෙස උපත ලැබුවහොත් කුමක් කළ යුතුද?
නොමේරූ (ගර්භණී සති 32 ට අඩු) හෝ අඩු උපත් බරක් සහිත (ග්‍රෑම් 2000 ට අඩු) ළදරුවන්ට කල්පවතින ආරක්ෂාවක් සැපයීම සඳහා මාස 12 දී එන්නතෙහි අමතර මාත්‍රාවක් ලබා ගැනීම නිර්දේශ කෙරේ.
හෙපටයිටිස් බී යනු කුමක්ද?
හෙපටයිටිස් බී යනු අක්මාවට බලපාන ඉතා වේගයෙන් බෝවන වෛරසයකි. සමහර වැඩිහිටියන්ට ආසාදනයට එරෙහිව සටන් කර සුවය ලබා ගත හැකි නමුත් ළදරුවන්ට සහ කුඩා දරුවන්ට එය නිදන්ගත (ජීවිත කාලය පුරාම) රෝගයක් බවට පත් විය හැකි අතර එය අක්මා රෝග සහ අක්මා පිළිකා ඇති කළ හැකිය. 
හෙපටයිටිස් බී හි රෝග ලක්ෂණවලට ඇතුළත් වන්නේ: 
උණ 
තෙහෙට්ටුව 
කෑම අරුචිය
ඔක්කාරය
වමනය 
සම හා ඇස් කහ පැහැ වීම 
මාංශ පේශි හෝ සන්ධි ප්‍රදාහ කැක්කුම.
ළදරුවන් සහ අවුරුදු 5 ට අඩු දරුවන් බොහෝ විට රෝග ලක්ෂණ නොපෙන්වයි. 
හෙපටයිටිස් බී වෛරසය පැතිරෙන්නේ කෙසේද?
හෙපටයිටිස් බී වෛරසය ඉතා බෝවන අතර ආසාදිත පුද්ගලයෙකුගේ රුධිරය හෝ ශරීර තරල සමග සම්බන්ධ වීමෙන් පැතිරෙයි. 
ළදරුවන්ට හා දරුවන්ට හෙපටයිටිස් බී වැළඳිය හැක්කේ: 
හෙපටයිටිස් බී ඇති මවකගෙන් උපතේදී
හෙපටයිටිස් බී සමඟ සමීප සම්බන්ධතාවයක් මගින් කුඩා සමේ කැඩීම් හෝ මුඛයේ තුවාලවලින් ශරීර තරලය හරහා.
බොහෝ අය තමන්ට හෙපටයිටිස් බී ඇති බව නොදන්නා අතර එය අන් අයට පැතිරෙයි.
මම හෙපටයිටිස් බී තිබේ නම් කුමක් කළ යුතුද?
ඔබ නිදන්ගත හෙපටයිටිස් බී සමග ජීවත් වන්නේ නම්, ඔබේ දරුවාට උපතේදී විශේෂ සැලකිල්ලක් අවශ්ය වේ. හෙපටයිටිස් බී එන්නතට අමතරව ‘හෙපටයිටිස් බී ඉමියුනොග්ලොබියුලින්’ නම් තවත් ඖෂධයක් ද නිර්දේශ කෙරේ. මෙම එන්නත් 2 හෙපටයිටිස් බී වෛරසයට එරෙහිව ඔබේ දරුවාට අමතර ආරක්ෂාවක් සපයයි. එන්නත් දෙකම උපතින් පැය 12 ක් ඇතුළත ලබා දිය යුතුය. 
මතක තබා ගන්න - ඔබට සහ ඔබේ දරුවාට හෙපටයිටිස් වෛද්යවරයෙකු සමග නිරන්තර පරීක්ෂා අවශ්ය වෙයි. 
ගර්භණී සමයේදී හෙපටයිටිස් බී සඳහා මා පරීක්ෂා කළ යුතුද? 
ඔව්. සාමාන්‍ය ගැබ්ගැනීම් පරීක්ෂා කිරීමේදී සියලුම කාන්තාවන් හෙපටයිටිස් බී ආසාදනය සඳහා පරීක්‍ෂා කළ යුතුය. ඔබ ගර්භණී නම් සහ හෙපටයිටිස් බී තිබේ නම්, ඔබ හෙපටයිටිස් වෛද්යවරයෙකු හමු විය යුතුය. උපතේදී ඔබේ දරුවාට වෛරසය සම්ප්‍රේෂණය වීමේ සම්භාවිතය අඩු කරන ඖෂධ ලබා ගැනීමට ඔබට අවශ්‍ය විය හැකිය.
උපතේදී හෙපටයිටිස් බී එන්නත ලබා දීම පිළිබඳ වැඩි විස්තර සඳහා, ඔබේ වෛද්‍යවරයා, වින්නඹු මාතාව හෝ ප්‍රතිශක්තිකරණ සැපයුම්කරු සමග කථා කරන්න.
වැඩිදුර තොරතුරු
MumBubVax <http://www.health.gov.au/news/mumbubvax-new-website-for-expectant-parents> 
Sharing Knowledge About Immunisation (SKAI) <https://talkingaboutimmunisation.org.au/>
National Immunisation Program Schedule <https://www.health.gov.au/health-topics/immunisation/immunisation-throughout-life/national-immunisation-program-schedule>
Better Health Channel: හෙපටයිටිස් B - ප්‍රතිශක්තීකරණය  <http://www.betterhealth.vic.gov.au/health/healthyliving/hepatitis-b-immunisation>
උපතේදී හෙපටයිටිස් බී එන්නත ලබා ගැනීම පිළිබඳ තොරතුරු වෙනත් භාෂාවකින් ලබා ගැනීමට, Health Translations වෙත යන්න. <https://healthtranslations.vic.gov.au>
ඔබට 131 450 ඔස්සේ පරිවර්තන සහ පරිවර්තන සේවාව ඇමතීමට හැකිය.

